
 

 

سپینه بورا

سپینه بورا غواړي د نورو بوراګانو په څېر ښوونځي ته ولاړه شي، خو هغه د ښوونځي
ځینو توکو ته اړتیا لري. آیا تاسو کولای شئ له سپینې بورا سره مرسته وکړئ چې ویې
مومي؟

سپینه بورا
لیکوال: خیرالبابوی
انځورګر: توفیق احمد انور
ژباړه: درخت دانش کتابتون
ژباړن: محب الرحمن محب

سپینه بورا له سپینو ورېځو لاندې الوزي.

هغه د سیند تر څنګ الوزي. 
هغه د ځنګلونو او څړځایونو پر سر الوزي. 
اوس هغه ... ویني. 

د رنګه بوراګانو ډله...
ټولو یو کمیس او یو ډول خولۍ ګانې په سر کړي دي.
ټول یې پر خپلو اوږو باندې بکسونه او
په خپلو لاسونو کې قلمونه لري. 

سپینه بورا له رنګه بوراګانو سره مخامخ شوه او ویې پوښتل: 
(تاسو چېرې ځئ؟)

هغوی وايي (موږ ښوونځي ته ځو)
(آیا ته غواړې له موږ سره راشې؟)
سپینه بورا ځواب ورکوي: (هو، زه غواړم)

بوراګانې پوښتنه کوي: (خو ستا یخن قاق چېرې دی؟) 
(ستا خولۍ چېرې ده؟)
(ستا بکس چېرې دی؟)
(ستا قلم چېرې دی؟)

سپینه بورا وايي: (اوه! نه!)
(زه خو یخن قاق او خولۍ نه لرم. 
زه قلم او بکس نه لرم. 
زه څه کولی شم؟)

سپینه بورا پرېکړه کوي چې مارکېټ ته لاړه شي. 

سپینه بورا لومړی د جامو دوکان ته ځي. 
له شنه ملخ څخه پوښتي،
(تاسو سور یخن قاق لرئ؟)

شنه ملخ وویل، (هو لرم یې، دا دی د سرو ګلانو دا یخن قاق په ځان کړه.)
سپینې بورا سور یخن قاق وپېرلو.
وروسته...

سپینه بورا د خولۍ دوکان ته لاړه
له نصواري رنګه مېږي یې وپوښتل، 
(تاسو شنه خولۍ لرئ؟)

نصواري رنګه مېږي وویل، 
(هو! دا دی د شنو ګلانو څخه جوړه شوې خولۍ ده)
سپینې بورا شنه خولۍ وپېرله 
وروسته...

سپینه بورا د بکس دوکان ته ولاړه.
هغه له ژېړې مرغۍ څخه وپوښتل، (شین بکس لرئ؟)

ژېړې مرغۍ وویل، (هو زه یو بکس لرم چې له شنو پاڼو جوړ دی.) 
سپینې بورا شین بکس وپېرلو. 
وروسته ...

سپینه بورا د قرطاسیې دوکان ته ځي.
له شنې چونګښې پوښتي. 
(آیا تاسو ژېړ قلم لرئ؟) 

شنې چونګښې وویل، 
(هو! لرم یې، دا دی)
سپینې بورا ژېړ قلم وپېرلو. 
وروسته...

                            18 / 25



 

 
سپینه بورا افتاب پرسته ګلانو تر منځ د بوراګانو ښوونځي ته ولاړه. 
هغه له رنګه بوراګانو سره یو ځای شوه او د افتاب پرسته ګلانو تر منځ یې لوبې وکړې. 
هر څوک ښوونځي ته چمتو وو! 

سپینه بورا (پښتو) 
سپینه بورا غواړي د نورو بوراګانو په څېر ښوونځي ته ولاړه شي، خو هغه د ښوونځي
ځینو توکو ته اړتیا لري. آیا تاسو کولای شئ له سپینې بورا سره مرسته وکړئ چې ویې
مومي؟
دا د دویمې سویې کتاب د هغو ماشومانو لپاره دی چې اشنا کلیمې درک کړي او نوې کلیمې د
نورو په مرسته لوستلی شي. 

